
Inatsisartut Suleriaasianni § 36 naapertorlugu apeqquteqaat aallaavigalugu siunnersuut imaattoq 

matumuuna saqqummiuppara: 

 

Inuiattut erinarsuutitsinni marluusuni sorleq pisortatigoortumik atorneqassanersoq 

nutaamilluunniit taarserneqartariaqarnersoq pillugu apeqquteqaat aallaavingalugu 

oqallinnissamik siunnersuut. 

(Inatsisartunut ilaasortaq, Aqqalu C. Jerimiassen, Atassut) 

 

Suli ulloq manna tikillugu ”Nunarput utoqarsuanngoravit” taavalu “Nuna asiilasooq” inuiattut 

erinarsuutitut atorneqartarput, sorlerlu kisimi pisortatigoortumik atortuunersoq annerusumik 

aaliangersangaqarani, taamaattorli Nunarput utoqqarsuanngoravit nalinginnaanernusutut 

atorneqartuulluni. 

Inuiattut erinarsuuterput tassaasariaqarpoq inuiattut katersuuffigisinnaasassarputtaaq, 

tassaassanngilaq unammiarnermiit unammiarnermut paarlagaattumik appittartoq. 

Takusareerparpummi ukiut siuliini, isikkamik arsarnermi Nunarput utoqqarsuanngoravit 

appinneqartoq, illuanilli assamik arsarnermi Nuna asiilasooq appinneqartoq, 

aaliangersimasuusariaqarpoq! 

Oqaatsit atorneqarneri qanoq eqqarsaatissaqqissuuvortaaq, soorlu assersuut versit sisamaappata 

Qaanaarmiusut, danskisut, tunumiusut kiisalu kitaamiusut taallerneqarsinnaavoq, oqaatsit nunatsinni 

atukkagut aallaavingalugit. 

Isumassarsiorfissatut atungassaqqippoq Sydafrikamiut inuiattut erinarsuutaat, versit siulliit pingasut 

“Nkosi Sikelel’ iAfrika”-mit taallaqarput oqaatsit pingasut atorlugit, sisamaat qaqortunik amillit 

ikinnerussuteqartut kisermaassillutik aqutsisuungallaramik inuiattut erinarsuutitoqaat “Die Stem van 

Suid-Afrika”, tallimaallu inuiaqatigiittut tamarmik oqaatsit paaseqatigiissatillutik atukkatik, tassalu 

tuluttut taallersimallugu. Isumakkeerfigeqatigiinneq, ammip qalipaataa oqaatsillu apeqqutaatinnagit 

suliaasoq, tassuuna torralataaqaaq, naamik kinaaneraavoq. 

Uagulli maanna oqaatsit atorneqartut ilai qiviaraanni “qitornatit kissumiaannarpatit”, tamakkua 

ilaatigut atorneqartut inuiattut erinarsuummi tulluartuunersut apeqqusernarsinnaasarpoq. 

Taakku aallaavingalugit oqallitta, eqqartortigulu piffissaanersoq inuiattut erinarsuutitta 

nutarternissaanut.  

Oqallilluarisi. 


